
Пуща Туӈ няӈку веӈкахаԓьӈа… ӈай пытан ӈэѐта качаԓьихиӈа. Четаӈ 

ӈатан кэщ, ӈайвата нищ ка"амԓа, кайвуты ӈаймэщ. Пыта чейта тыԓщащ ту ет 

хыниԓящ. Татута куняна тутӈа? Муну"ма е"мня ту тавстащ – чики пыта щита 

щичещ ниӈа, щай ет пиԓима щеԓ ниӈа… 

Кысуй пяӈ мо я'ки щипѐй тавсӈа. Пуща нищ тэ"т, яптаку щеяй паймы пя 

мывчеӈата. Ненсамана туӈ няԓуԓ каӈоптая. Ԓа'кԓи пуӈамы ӈутаѐта пуԓаты ет 

мывчеӈата, пуща я нин ӈамтӈа, куняхат пыта иԓищаӈ пящӈащ ӈай куняна, ѐԓьщ 

тавны, ӈай ӈатэпѐны. 

– Вāтасамы тавӈат – ще"нащи" маӈа. Мыюмана маӈа, чеимеӈащ, ӈамы 

вахаԓьят нищ пунԓа, щоньщахана маԓя ни таԓа". 

– Пиԓи путана мэмаӈ мань щит чуеӈат. Путана мэмаӈ мань ӈучий пыт щит 

ще'каԓпѐӈы, хӭм"юй хаӈу пюԓеӈащ… 

Ӈайвамта чу"ув нищ ѐԓпѐ, четаӈ пыта щата ниня юпам ӈай яԓям юпя'ӈащ, 

пуща щоньщата муѐмщ импумтаӈащ: 

– Мань пыт щат ниӈ хӭм" вит нит ка"амԓа. Нит вахаԓьт, ӈай нит матту.  

Ӈые пуща ӈутаѐта щит ԓэтԓампѐты. Таԓям мань чикехана…ӈатмянта чикехана, 

– пыта тэтԓищ нисымана ӈамтӈа. Пыта пунԓыю" ниӈ нуԓтаӈа, таюмщей 

ӈайвамта тыщаӈ выйԓаӈа. Ту кāта няӈкта пиԓсаӈай ниш ӈа. 

– Мань пыт неԓьченат ӈайвай ка"амԓаӈат. 

